
NUTQNI RIVOJLANTIRISHDA 
INTERFAOL PEDAGOGIK 
TEXNOLOGIYALARDAN 
FOYDALANISH ZARURATI VA 
SHART-SHAROITLARI
Tursunova Kamola Ulug‘bek qizi
Maktabgacha ta’lim metodikasi kafedrasi o‘qituvchisi
Andijon davlat pedagogika instituti

Annotatsiya: Mazkur maqolada nutqni rivojlantirishda interfaol pedagogik texnologiyalardan foydalanish zarurati va 
shart-sharoitlari haqidagi bilimlar har tomonlama yoritilgan. Maktabgacha ta’lim yoshidagi bolalarning nutqiy faoliyatini 
har tomonlama rivojlantirish masalasi bugungi kunda dolzarb hisoblanadi.

Kalit so‘zlar: nutqiy faoliyat, interfaol metod, kasbiy kompetentlik, nutqiy rivojlanish, innovatsion faoliyat.
Abstract: This article comprehensively explores the necessity and prerequisites for using interactive pedagogical tech-
nologies in the development of speech. The issue of comprehensive development of preschool children’s speech activity 
is highly relevant today.

Key words: speech activity, interactive method, professional competence, speech development, innovative activity.
Аннотация: В статье комплексно освещаются знания о необходимости и предпосылках использования интерак-
тивных педагогических технологий в развитии речи. Проблема всестороннего развития речевой деятельности 
детей дошкольного возраста является актуальной на сегодняшний день.

Ключевые слова: речевая деятельность, интерактивный метод, профессиональная компетентность, развитие 
речи, инновационная деятельность.

KIRISH
“Nutqni rivojlantirishda pedagogik texnologiyalar” mavzusida ilmiy izlanish olib borish bugungi kunda 

dolzarb va istiqbolli yo‘nalishlardan biri hisoblanadi. Ushbu yo‘nalishda interfaol texnologiyalar yordamida 
nutqni rivojlantirish usullari o‘rganiladi. Jumladan, rolli o‘yinlar, muhokama klublari va guruhli mashqlar kabi 
usullar qo‘llanishi mumkin. Shuningdek, texnologiyalarning samaradorligi hamda ularni amaliyotda qo‘llash 
imkoniyatlari tahlil etiladi.

Raqamli texnologiyalar va zamonaviy media vositalaridan foydalanish nutqni rivojlantirishda muhim 
ahamiyatga ega. Xususan, video darslar, podkastlar, ovozli yozuvlar va boshqa interaktiv vositalar orqali o‘quv-
chilarning nutqiy qobiliyatlarini shakllantirish va rivojlantirish metodlari o‘rganiladi. Shuningdek, nutqni rivojlanti-
rishda loyihaviy (Project-Based Learning) va masalali (Problem-Based Learning) ta’lim texnologiyalarining o‘rni 
ham muhim sanaladi. Bu yondashuvlar orqali o‘quvchilarda mustaqil fikrlash, tadqiqot olib borish, o‘z fikrlarini 
aniq va asosli ifodalash ko‘nikmalari shakllanadi. Multimodal o‘qitish texnologiyalari esa o‘quvchilarning nutqini 
rivojlantirishda vizual, audial va kinestetik sensor vositalardan foydalanish imkonini beradi. Ushbu metodika 
o‘quvchilarni turli nutqiy vaziyatlarda muvaffaqiyatli muloqot qilishga tayyorlaydi. Bundan tashqari, sun’iy intel-
lekt va chat-bot texnologiyalaridan foydalanish orqali nutqni interaktiv tarzda rivojlantirish mumkin. Turli plat-
formalar va mobil ilovalar orqali o‘quvchilarga shaxsiylashtirilgan til muhiti yaratiladi va ularning nutqiy faoliyati 
rag‘batlantiriladi.

Audio va video materiallar yordamida nutqiy ko‘nikmalarni rivojlantirish ham ushbu tadqiqot yo‘nalishining 
muhim tarkibiy qismi hisoblanadi. Bu metodika orqali tinglab tushunish, fikrni anglash va ifodalash ko‘nikma-
lari kengaytiriladi. Nutqiy madaniyatni shakllantirishda loyiha asosidagi ta’lim yondashuvi orqali o‘quvchilar 

muammolarni hal qilish, loyiha ishlab chiqish va uni taqdim etish jarayonlarida faol ishtirok etib, o‘z nutqiy 
mahoratini rivojlantiradilar. Shuningdek, QR-kodlar va kengaytirilgan reallik (AR) texnologiyalaridan foydala-
nish ham o‘quvchilarning mavzularni vizual tarzda chuqur anglashlari va nutqiy faoliyatni faollashtirishlariga 
xizmat qiladi. Nutqni rivojlantirishda masofaviy ta’lim texnologiyalari ham keng imkoniyatlarni taqdim etadi. 
Onlayn platformalar, interaktiv mashg‘ulotlar va virtual muhitlar orqali o‘quvchilarda mustaqil ishlash va muloqot 
qilish ko‘nikmalari shakllanadi. Shu tariqa, mazkur mavzu doirasida turli innovatsion pedagogik texnologiyalarni 
tadqiq etish orqali nutqni rivojlantirish bo‘yicha samarali yondashuvlar ishlab chiqilishi mumkin.

MAVZUGA OID ADABIYOTLAR SHARHI
Nutq o‘quvchilar tafakkurini o‘stirishda muhim vositadir. U nafaqat fikrni bayon etish vositasi, balki uni 

shakl lantirish qurolidir. Fikr – nutqning psixologik asosi bo‘lib, uni rivojlantirish sharti fikrni boyitish hisobla-
nadi. Aqliy faoliyatning mantiqiy uzviyligini ta’minlash orqaligina nutqni muvaffaqiyatli rivojlantirish mumkin. 
Shu sababli o‘quvchilar nutqini rivojlantirishda manba tayyorlash, uni takomillashtirish, mavzuga oidini tanlash, 
mantiqiy joylashtirish jarayonlariga alohida e’tibor beriladi.

Fikrni nutqiy shakllantirish – uning aniq, tushunarli, sof, izchil va mantiqiy bo‘lishini ta’minlaydi. Nutq tafakkur 
jarayonini o‘rganishning muhim vositasi bo‘lib xizmat qiladi. Nutqdan o‘quvchining fikriy rivojlanishining asosiy 
o‘lchovlaridan biri sifatida foydalaniladi. O‘quvchilarning barcha fanlardan berilgan materialni o‘zlashtirishi va 
umumiy aqliy rivojlanishi haqida fikr yuritganda, u yoki bu mavzuni bola o‘z nutqida (yozgan inshosi, axboroti, 
qayta hikoyalashi yoki savollarga bergan javoblari orqali) qanday bayon eta olishiga e’tibor qaratiladi.

Shunday qilib, nutqni tafakkurdan ajratib bo‘lmaydi; nutq tafakkur asosida rivojlanadi, fikr esa nutq 
yordamida pishib yetiladi va yuzaga chiqadi. Boshqa tomondan, nutqning rivojlanishi fikrni shakllantirishga 
yordam beradi va uni takomillashtiradi. O‘quvchilar nutqini rivojlantirish nafaqat ona tili, balki boshqa barcha 
fanlardan o‘tiladigan mashg‘ulotlar bilan ham uzviy bog‘liqdir. Ona tili darslarida o‘quvchilar til vositasida tabiat 
va insonlar hayoti haqida bilim oladilar, kuzatishni, fikrlashni va ko‘rganlari, eshitganlari, o‘qiganlari haqida 
to‘g‘ri bayon qilishni o‘rganadilar.

Ona tili darslari bolalarning lug‘atini boyitishda samarali vosita bo‘lib xizmat qiladi, ularga nutqni to‘g‘ri 
tuzishni o‘rgatadi. Grammatika va to‘g‘ri yozuv darslarida tilni maxsus o‘rganish orqali bolalar alohida tovush, 
bo‘g‘in, so‘z va gaplarni eshitish va talaffuz qilishga o‘rganadilar. Ular predmet, harakat, belgi bildiruvchi ko‘plab 
so‘zlarni, shuningdek, tovush, harf, bo‘g‘in, o‘zak, so‘z, so‘z yasovchi, shakl yasovchi, qo‘shimcha, so‘z turkumi, 
ot, sifat, son, fe’l, olmosh, bog‘lovchi, gap, gap bo‘lagi, bosh bo‘lak, ikkinchi darajali bo‘lak, darak gap, so‘roq 
gap, undov gap, turlanish, bosh kelishik kabi juda ko‘p yangi atamalarni o‘zlashtiradilar.

O‘qituvchi barcha darslarda, sinfdan va maktabdan tashqari mashg‘ulotlarda faqat orfoepik talaffuz hamda 
adabiy til me’yorlariga rioya qilgan holda ifodali, ta’sirli so‘zlashi, shuningdek, o‘quvchi daftariga va barcha 
hujjatlarga husnixat hamda imlo qoidalariga amal qilgan holda yozishi zarur.

So‘z – tilning ma’no bildiruvchi asosiy birligi. Tildagi so‘zlar yig‘indisi tilning lug‘at boyligini tashkil etadi. 
So‘zning ikki tomoni mavjud: tovush tomoni va ichki – ma’no tomoni bo‘lib, uning mazmuni leksikada o‘rganiladi. 
So‘z aniq predmetni ham, mavhum tushunchalarni ham ifodalaydi. Tilning lug‘at tarkibi jamiyat taraqqiyoti bilan 
bog‘liq holda o‘zgaradi, rivojlanadi va boyib boradi. Bu jarayon leksikologiyada tadqiq qilinadi.

Shu sababli leksika – lug‘at ustida ishlash metodikasining lingvistik asosidir. Tilning lug‘ati qanchalik boy 
bo‘lsa, fikr shunchalik aniq ifodalanadi. Har bir insonning shaxsiy lug‘at boyligi mavjud bo‘ladi. Lug‘ati boy 
kishining nutqi aniq va ravon bo‘ladi. Shu bois, boshlang‘ich ta’limning asosiy talablaridan biri o‘quvchilar nutqini 
so‘z bilan boyitishdir. Nutqni boyitishga qaratilgan metodikalar lug‘at ishlarini yaxshilash, tartibga solish, asosiy 
yo‘nalishlarini belgilash va o‘quvchilar lug‘atini boyitish jarayonini boshqarish usullarini ishlab chiqadi.

TADQIQOT METODOLOGIYASI
Boshlang‘ich ta’limda lug‘at ustida ishlash metodikasi to‘rt yo‘nalishda amalga oshiriladi:

• o‘quvchilar lug‘atini boyitish, ya’ni o‘qituvchilar tomonidan so‘zlarning ma’nolarini tushuntirish orqali har 
kuni 8–10 ta so‘z, jumladan, ona tili darsida 4–6 ta so‘z orqali lug‘at boyitilishi nazarda tutiladi;

• lug‘atga aniqlik kiritish, ya’ni, o‘quvchilar ma’nosini yaxshi bilmaydigan so‘zlarning ma’nosini izohlash 
orqali;

• kinoyali, ko‘p ma’noli so‘zlarning ma’nolarini izohlash orqali;
• sinonim so‘zlarning ma’no qirralarini izohlash orqali;
• iboralarning ma’nosini izohlash orqali; lug‘atni faollashtirish, ya’ni kam qo‘llaniladigan so‘zlarni ishlatish 

uchun sharoit yaratish: dialoglar, suhbat uyushtirish, bayon va insho yozdirish orqali;
• adabiy tilda qo‘llanilmaydigan so‘zlarni esa nofaol lug‘atga o‘tkazish orqali ular ustida muayyan tartibda 

ishlash ko‘zda tutiladi.

TAHLIL VA NATIJALAR 
Ma’lumki, boshlang‘ich maktabda bolaning yetakchi faoliyati o‘yin faoliyatidan o‘quv faoliyatiga o‘zgaradi. 

Bunday o‘zgarish o‘quv amaliyotiga ega bo‘lmagan ko‘plab o‘quvchilar tomonidan osonlikcha qabul qilinmaydi. 
O‘quv jarayonida kompyuter texnologiyalaridan foydalanish o‘yin va o‘quv faoliyatini birlashtirishga imkon 
beradi. Bu faoliyatning yengilroq shaklga o‘zgarishini ta’minlaydi, o‘qitish esa noan’anaviy va qiziqarli tus oladi. 
Zamonaviy sharoitda axborot-kommunikatsiya texnologiyalarini (AKT) keng joriy etish orqali o‘quvchining rivoj-
lanishidagi dolzarb muammolardan biri bo‘lgan nutqning rivojlanish darajasi birinchi o‘ringa chiqadi. O‘quv-
chilarning bilimlarni qanchalik keng egallashi nutqning rivojlanish darajasiga bog‘liq. Amaliyot shuni ko‘rsatadiki, 
ta’limda AKTdan foydalanish o‘qituvchining faoliyatiga yangicha nazar bilan qarashga, uslubiy texnikani qayta 
ko‘rib chiqishga, bilim va ko‘nikmalarini boyitishga, bolalarda to‘g‘ri nutq ko‘nikmalarini rivojlantirish dinami-
kasini va umuman butun o‘quv jarayonini faollashtirishga imkon beradi. Zamonaviy axborot jamiyatida ta’limning 
maqsadi oldingi avlodlar tomonidan to‘plangan tajribani yetkazish bilangina cheklanmaydi, balki o‘rganganlarini 
amaliy faoliyatda qo‘llashga, vaziyatlarda muammolarga to‘g‘ri yechim topishga o‘rgatishga qaratiladi. 

Axborot-kommunikatsiya texnologiyalarini joriy etish inson faoliyati samaradorligini oshirishga va uni yanada 
xilma-xil qilishga xizmat qiladi. Shuni ta’kidlash kerakki, AKTni o‘quv jarayoniga kiritish nafaqat zamonaviy 
bolalarga zamon bilan hamnafas bo‘lishga imkon beradi, balki o‘quv jarayonini yanada qiziqarli qiladi, kognitiv 
motivatsiyani rivojlantirishga yordam beradi. Zamonaviy AKT eng muhim didaktik prinsip – vizualizatsiya prin-
sipini amalga oshiradi. AKT orqali taqdim etilgan ob’ektlar ma’lumotga boy, rang-barang bo‘lib, jarayonlarni har 
tomonlama ko‘rib chiqishga imkon yaratadi. Ko‘plab misollar keltirish mumkin, ammo bir narsa aniq: AKTdan 
foydalanish o‘quvchini qiziqtirishga xizmat qiladi. Qiziqish esa motivatsiya elementlaridan biridir. Bundan 
tashqari, axborot-kommunikatsiya texnologiyalari o‘rganishni muammoli, ijodiy, tadqiqot faoliyatiga yo‘naltir-
ishga imkon beradi. Chunki ulardan foydalanish loyiha asosida o‘qitish usulini qo‘llash imkoniyatini oshiradi. 
Shunday qilib, o‘z pedagogik tajribasini tahlil qilish va umumlashtirish, hamda boshlang‘ich maktab o‘quvchila-
rining nutq faoliyatini rivojlantirish muammosi bo‘yicha psixologik va pedagogik adabiyotlarni o‘rganish asosida 
quyidagilarni ta’kidlash mumkin: Nutqni rivojlantirish bo‘yicha ish jarayonida boshlang‘ich maktab o‘quvchilari-
ning izchil nutqini shakllantirishning psixologik, pedagogik va uslubiy asoslarini bilishga tayanish kerak. Nutqni 
rivojlantirish bo‘yicha turli xil uslubiy shakllar va usullar bilan ish olib borish samaradorlikni ta’minlaydi.

XULOSA
Masofaviy ta’lim texnologiyalari yordamida o‘quvchilarning nutqiy qobiliyatlarini rivojlantirish texnikalari 

o‘rganiladi. Bu yondashuv onlayn platformalar, videokonferensiyalar va boshqa interaktiv usullar orqali o‘quv-
chilarga sifatli ta’lim berishga yordam beradi. Nutqni rivojlantirish uchun robototexnika va kodlash texnologi-
yalaridan foydalanish masalasi muhim ahamiyatga ega. Robotlar va dasturlash asosida nutqiy ko‘nikmalarni 
rivojlantirish usullari tadqiq qilinadi. Bu texnologiyalar o‘quvchilarni ijodiy fikrlashga va nutqni ifoda qilishga 
undashda samarali bo‘lishi mumkin.

Gamifikatsiya texnologiyalari yordamida nutqni rivojlantirish usullari ham dolzarbdir. O‘yin elementlari 
va gamifikatsiya orqali o‘quvchilarning nutq qobiliyatini rivojlantirish, ularni darsga qiziqtirish, motivatsiyasini 
oshirish va muloqot qobiliyatlarini yaxshilash mumkin.

Virtual reallik (VR) orqali nutq rivojlantirish texnologiyalari ham o‘z samarasini bermoqda. VR texnologiyalari 
yordamida turli til va nutqiy vaziyatlar bilan tanishish imkoniyati yaratiladi. Ushbu tadqiqotda o‘quvchilarning 
virtual muhitda til va nutqiy malakalarni amaliy o‘rganish usullari tahlil qilinadi.

Raqamli lug‘atlar va sun’iy intellekt yordamida nutqni boyitish texnologiyalari ham muhim o‘rin tutadi. 
Raqamli lug‘atlar, tarjimonlar va sun’iy intellekt asosida o‘quvchilarning lug‘at boyligini oshirish texnologiyalari 
o‘rganiladi. Ushbu yondashuv nutqni boyitish, aniqlik bilan ifoda etish va o‘quvchilarning so‘z boyligini kengay-
tirishga yordam beradi.

Blog va vloglar yordamida nutqni rivojlantirish texnologiyalari orqali o‘quvchilar yozma va og‘zaki fikr bildi-
rish ko‘nikmalarini mustahkamlashlari mumkin. Bu metod o‘quvchilarga o‘z fikrlarini aniq va tushunarli tarzda 
ifodalashni o‘rgatadi.

Audio-lingvistik dasturlar yordamida nutqni rivojlantirish usullari ham dolzarb hisoblanadi. Audio-lingvistik 
dasturlar va ovoz yozish ilovalari yordamida o‘quvchilarning talaffuz va intonatsiya ko‘nikmalarini shakllantirish 
mumkin. O‘quvchilar o‘z ovozlarini yozib, uni tinglash orqali nutqdagi kamchiliklarini aniqlab, ularni tuzatish 
imkoniyatiga ega bo‘ladilar.

Ushbu yo‘nalishlar nutqni rivojlantirish bo‘yicha zamonaviy texnologiyalarni qo‘llash imkoniyatlarini ochib 
beradi va o‘quvchilar uchun ta’lim jarayonini yanada qiziqarli hamda samarali qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

